
	1․ Նախագծի N 1 հավելվածի 3-րդ կետով սահմանված աղյուսակում Բաղադրիչ 1»-ով որպես վավերապայման նախատեսված է Շահառուին սեփականության իրավունքով պատկանող և վնասված անշարժ գույքի առկայությունը: Հարկ է նշել, որ «անշարժ գույք» հասկացությունը ներառում է ինչպես շենք-շինությունները, այնպես էլ հողամասերը, սակայն հասկանալի չէ, թե հողամասերի վնասվածության գնահատման համար ինչ չափորոշիչներ կարող են կիրառվել: Հետևաբար, եթե նորմի նպատակը վնասված շենք-շինությունների համար աջակցության տրամադրումն է, ապա առաջարկում ենք Նախագծում հստակեցնել «անշարժ գույք» հասկացությունը՝ լրացնելով «շենք-շինություններ» բառերով:
	Ընդունվել է, կատարվել է փոփոխություն

	[bookmark: _Hlk174382017]2․Նախագծի բովանդակությունից ակնհայտ է, որ անշարժ գույքի մասով փոխհատուցում տրամադրվում է այն դեպքում, երբ այն սեփականության իրավունքով պատկանում է տնտեսավարողին, Ձևով հաստատված Աջակցություն ստանալու դիմում»-ի մեջ առևտրային կազմակերպության/անհատ ձեռնարկատիրոջ վերաբերյալ ներկայացվող տվյալ է նշված նաև վնասված անշարժ գույքի նկատմամբ վարձակալության իրավունքը հավաստող վկայականը՝ հակասություն առաջացնելով Նախագծի այլ դրույթների հետ: Այս առումով անհրաժեշտ է նկատի ունենալ, որ անշարժ գույքը տնտեսավարողին կարող է տրամադրված լինել ոչ միայն վարձակալության, այլև անհատույց օգտագործման, կառուցապատման իրավունքներով, ինչպես նաև փաստացի օգտագործվող տարածքի նկատմամբ իրավունքները կարող են պետական գրանցում ստացած չլինել: Ելնելով նշված հանգամանքից՝ եթե Նախագծի կարգավորման առարկան ներառում է միայն սեփականության իրավունքով տնտեսավարողին պատկանող վնասված անշարժ գույքի համար փոխհատուցում տրամադրելը, առաջարկում ենք Նախագծում կատարել համապատասխան փոփոխություններ՝ վերոնշյալ անհամապատասխանությունները վերացնելու նպատակով:
	Ընդունվել է, կատարվել է փոփոխություն

	Քաղաքաշինության կոմիտե
	2024-08-09

	
	01/18.1/12107-2024

	3․ Նախագծի 2-րդ կետը շարադրել հիմնավորման մեջ, քանի որ ինչպես է ձևավորվել ցանկը՝ դա Կառավարության որոշման կարգավորման առարկա չէ: Նույնը վերաբերում է  Հավելված 2-ի ցանկում ներկայացված տվյալներին (որտեղ նշվում է որ մարմնի տրամադրած տվյալն է): Հետևաբար առաջարկում ենք հանել տվյալները տրամադրող մարմինների անվանումները, քանի որ հստակ չէ, թե որ մարմնի կողմից ինչպիսի տվյալ պետք է տրամադրվի։
	Ընդունվել է։

	4․Նախագծի 4-րդ կետի համաձայն՝ այն տնտեսավարողները, որոնք անհամաձայնություն կհայտնեն իրենց տրամադրված աջակցության գումարի չափի վերաբերյալ կամ ներառված չեն լինի ցանկում, կարող են հիմնավորված փաստաթղթեր ներկայացնել Միջգերատեսչական հանձնաժողովին (այսուհետ՝ Հանձնաժողով)՝ աջակցության գումարի չափը վերանայելու կամ ցանկում ներառվելու նպատակով։ Անհամաձայնության վերաբերյալ դիմումները ներկայացվում են մինչև 2024 թվականի հոկտեմբերի 15-ը։
1) Նշված կետի համատեքստում անհրաժեշտ է նշել, որ աղետի գոտում աջակցության մինչ այս ընդունված ծրագրերով (այդ թվում՝ այս Նախագծի աղյուսակի տրամաբանությամբ) դիտարկվել են այն շենքերը և շինությունները, որոնց նկատմամբ կա իրավունքների գրանցում:
Այդ պարագայում անհրաժեշտ է հստակեցնել, թե աջակցության չափի հետ կապված ինչ անհամաձայնություն կարող է լինել, եթե աջակցության չափը որոշվում է մակերես x 1քառ. մետրի արժեք, այսինքն 2 բաղադրիչներն էլ հաստատուն միավորներ են:
2) Քանի որ Հանձնաժողով ձևավորելու և Հանձնաժողովի կողմից անհամաձայնությունների քննարկման ու որոշումների կայացման մոտեցումը կարող է խիստ հայեցողական լինել և ռիսկեր գեներացնել:
3) 4-րդ կետում նշված է միջգերատեսչական հանձնաժողով, իսկ 5-րդ կետում՝ միջգերատեսչական աշխատանքային խումբ:
4) 4-րդ կետում նշվում է անհամաձայնության դեպքում դիմումների ներկայացման ժամկետ, սակայն համաձայնության դեպքում դիմումների ներկայացման ժամկետ սահմանված չէ: 
5) 4-րդ կետում նշված՝ անհամաձայնության դեպքում դիմումների ներկայացման ժամկետ է նշված 2024 թվականի հոկտեմբերի 15-ը, իսկ 10-րդ կետում աջակցության տրամադրման վերջնաժամկետ է սահմանված 2024 թվականի հոկտեմբերի 1-ը: Նշված ժամկետները հաջորդականության տրամաբանության առումով վերանայման կարիք ունեն: 
	Ընդունվել է, նախագծից հանվել է Միջգերատեսչական հանձնաժողովը։

	5․Սույն առաջարկների 2-րդ կետի 1-ին և 2-րդ ենթակետերի առաջարկներից ելնելով՝ առաջարկում ենք Նախագծի 4-7-րդ կետերը հանել:
	Ընդունվել է, կատարվել է փոփոխություն։

	6․Նախագծի վերնագիրը, Նախագծի 1-ին կետի բովանդակությունը և Նախագծի հավելվածի վերնագիրը համապատասխանեցման կարիք ունեն: 
	Ընդունվել է, կատարվել է փոփոխություն

	7․Նախագծի 1-ին հավելվածի 3-րդ կետի աղյուսակում 
1) «Բաղադրիչ 1»-ի բովանդակությունը շարադրել հետևյալ խմբագրությամբ. 
«Շահառուին սեփականության իրավունքով պատկանող՝ վնասված շենքերի, շինությունների յուրաքանչյուր 1 քմ համար՝ 6 600 ՀՀ դրամ, բայց ոչ ավել՝ քան 1 200 000 ՀՀ դրամը։»:
Նույն տրամաբանությամբ խմբագրել նաև աղյուսակի բոլոր կետերի «Բաղադրիչ 1»-ի բովանդակությունը
2) «Բաղադրիչ 2»-ի բովանդակությունը շարադրել հետևյալ խմբագրությամբ. 
«Շահառուի կողմից 2023 թվականի համար հաշվարկված ԱԱՀ-ի կամ շրջանառության հարկի 50%-ի չափով, բայց ոչ ավել՝ քան 5 000 000 դրամը, իսկ միկրոձեռնարկատիրության կամ 2024 թվականի հունվարի 1-ից հետո գրանցված և մինչև մայիսի 26-ը փաստացի գործունեություն ծավալած տնտեսվարողների համար՝ 200 000 դրամ:»:
	Ընդունվել է, կատարվել է փոփոխություն։












Չի ընդունվել։

	8․Նախագծի 5-րդ կետի բովանդակությունն ամբողջությամբ կրկնում է Աղյուսակի «Բաղադրիչ 2»-ի բովանդակությունը, ուստի առաջարկում ենք հանել:
	Չի ընդունվել։

	9․Նախագծի 8-րդ կետում «շահառուին պատկանող» բառերը փոխարինել «շահառուի» բառով:
	Չի ընդունվել։

	10․Նախագծով կարգավորված չէ, թե իրավական հետևանք է նախատեսվում սահմանված ժամկետում աջակցության դիմում չներկայացրած տնտեսավարողների համար
	Ընդունվել, նախագծով սահմանված է ժամկետ։

	11 Նախագծում «անշարժ գույք» բառերը և դրանց համապատասխան հոլովաձևերը փոխարինել «շենքեր, շինություններ» բառերով և դրանց համապատասխան հոլովաձևերով
	Ընդունվել է, կատարվել է փոփոխություն։

	Արդարադատության Նախարարություն
	2024-12-09

	
	//31641-2024

	12․Քանի որ աջակցություն տրամադրվում է նաև հիմք ընդունելով տնտեսվարողների ներկայացրած դիմումները, գտնում ենք, որ Նախագծի 2-րդ կետում անհրաժեշտ է նշում կատարել նաև դիմում ներկայացնելու մասին:
	Ընդունվել է, կատարվել է փոփոխություն։

	13․Նախագծի 4-րդ կետով նախատեսվում է սահմանել, որ այն տնտեսավարողները, որոնք անհամաձայնություն կհայտնեն իրենց տրամադրված աջակցության գումարի չափի վերաբերյալ կամ ներառված չեն լինի ցանկում, կարող են հիմնավորված փաստաթղթեր ներկայացնել Միջգերատեսչական հանձնաժողովին՝ աջակցության գումարի չափը վերանայելու կամ ցանկում ներառվելու նպատակով։ Անհամաձայնության վերաբերյալ դիմումները ներկայացվում են մինչև 2024թ․-ի հոկտեմբերի 15-ը։
Վերոնշյալ կարգավորման առնչությամբ գտնում ենք, որ «հիմնավորված փաստաթղթեր» հասկացությունը որոշակի չէ, ուստի այն վերանայելու անհրաժեշտություն կա:
	Ընդունվել է, այս կետը հանվել է։

	14․Նախագծի 5-րդ կետով նախատեսվում է հաստատել Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսավարողներին աջակցության խնդիրները կանոնակարգող միջգերատեսչական աշխատանքային խմբի կազմը՝ համաձայն N 3 հավելվածի, մինչդեռ Նախագծի վերնագրում նշում կատարված չէ միջգերատեսչական աշխատանքային խմբի կազմ հաստատելու մասին:
Ելնելով վերոգրյալից՝ Նախագծի վերնագիրն անհրաժեշտ է համապատասխանեցնել Նախագծի բովանդակությանը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է, այս կետը հանվել է։


	15․Նախագծի 11-րդ կետով նախատեսվում է, որ Դիմումում (կից փաստաթղթերում) առկա թերությունների շտկման կամ թերի ներկայացված փաստաթղթերի (տեղեկատվության) ներկայացման անհրաժեշտության մասին Նախարարությունը Դիմում ներկայացրած Շահառուին տեղեկացնում է էլեկտրոնային գրությամբ«…»:
Նկատի ունենալով, որ վերոնշյալ կարգավորմամբ նախատեսված էլեկտրոնային գրությամբ ծանուցման եղանակն անորոշ է, ուստի հիշյալ կարգավորումն անհրաժեշտ է հստակեցնել:
	Ընդունվել է, կատարվել է հստակեցում։

	Աշխատանքի և սոցիալական հարցերի նախարարություն
	2024-08-12

	
	ՆՄ/ԱՀ-2-3/25367-2024

	Առաջարկություններ չունի
	Ընդունվել է ի գիտություն։

	Պետական եկամուտների կոմիտե
	2024-08-12

	
	01/3-3/50537-2024

	[bookmark: _Hlk173834811]16․Նախագծի 2-րդ կետով նախատեսվում է, որ աջակցությունը տրամադրվում է, Հայաստանի Հանրապետության տարածքային կառավարման և ենթակառուցվածքների նախարարության, Հայաստանի Հանրապետության պետական եկամուտների կոմիտեի և Հայաստանի Հանրապետության քաղաքաշինության կոմիտեի կողմից տրամադրված տվյալների հիման վրա կազմված ցանկում ներառված տնտեսավարողներին։ Առաջարկում ենք նախագծով սահմանել ցանկի ձևավորման համար նշված մարմինների կողմից Հայաստանի Հանրապետության էկոնոմիկայի նախարարություն ներկայացման ենթակա տեղեկատվությունը, կարգն ու ժամկետները։ Առաջարկը պայմանավորված է նրանով, որ Որոշմամբ սահմանված կարգավորումներով աջակցությունը տրամադրվում է Էկոնոմիկայի նախարարության կողմից, ուստի տրամաբանական է, որ բոլոր գերատեսչություններից տվյալները տրամադրվեն Էկոնոմիկայի նախարարությանը, որի հիման վրա վերջինիս կողմից կհաշվարկվի աջակցության չափը` հաշվի առնելով Որոշմամբ սահմանված սահմանափակումները: Հայտնում ենք նաև, որ աջակցության այլ ծրագրերի դեպքում ևս կիրառվել է նույն մոտեցումը (օրինակ` սպանդանոցային ծառայություն մատուցող տնտեսավարողների աջակցության ծրագիր):
	Ընդունվել է, կատարվել է փոփոխություն։

	17 Նախագծի հավելվածի 2-րդ կետով նախատեսվող Ծրագրի շահառու համարվելու համար առաջարկում ենք հստակեցնել՝ ցանկում ներառվելու են այն հարկ վճարողները, որոնք աղետի կամ դրանից հետո մինչև աջակցություն ստանալու ժամանակահատվածը հանվել են հաշվառումից։ Միաժամանակ առաջարկում ենք սնանկ ճանաչված տնտեսավարողներին ցանկում չներառելու մասով հստակեցնել, որ այն վերաբերում է այն հարկ վճարողներին, որոնք աջակցության ստանալու ամսաթվի դրությամբ դատարանի օրինական ուժի մեջ մտած վճռով ճանաչված են սնանկ:
	Ընդունվել է, կատարվել է փոփոխություն։

	18․Նախագծի հավելվածի 3-րդ կետով նախատեսվող շահառուների դրամական աջակցության հաշվարկման համար աղյուսակում՝ 
1) «հաշվարկված ԱԱՀ-ի» և «վճարված ԱԱՀ-ի» բառերն առաջարկում ենք փոխարինել «հաշվետու ժամանակաշրջանի արդյունքներով հարկային մարմին ներկայացված ԱԱՀ-ի և ակցիզային հարկի միասնական հաշվարկներով պետական բյուջե վճարման ենթակա և պետական բյուջեից հաշվանցման ենթակա ԱԱՀ-ի գումարների դրական տարբերության» բառերով,
2)  առաջարկում ենք հստակեցնել՝ 2024թ․-ի հունվարի 1-ից հետո գրանցված և մինչև մայիսի 26-ը փաստացի գործունեություն ծավալած տնտեսավարողների համար աջակցության տրամադրելու մասով ինչ չափանիշներ են հիմք ընդունվելու փաստացի գործունեության իրականացման հանգամանքը հիմնավորելու համար։ Հարցի կարգավորման համար առաջարկում ենք քննարկել նշված ժամանակահատվածի համար գործունեությունը որոշակի կամ անորոշ ժամկետով դադարեցնելու վերաբերյալ հայտարարություն հարկային մարմին ներկայացված չլինելու հանգամանքը։
	Ընդունվել է, կատարվել է փոփոխություն։

	19․Նախագծի հավելվածի 10-րդ կետով սահմանվող դիմումի ներկայացման ժամկետը առաջարկում ենք չկիրառել որոշման նախագծի 4-րդ կետով նախատեսվող դեպքերի մասով, երբ տնտեսավարողների հայտնած անհամաձայնության արդյունքում փոխվում է տրամադրված աջակցության գումարի չափը։
	Ընդունվել է, կետը հանվել է։

	20․Նախագծի հավելվածի 10-րդ կետում «Դիմումը համարվում է» բառը փոխարինել «Դիմումի ներկայացման օր է համարվում» բառերով։
	Ընդունվել է, կատարվել է փոփոխություն։

	ՀՀ տարածքային կառավարման և ենթակառուցվածքների նախարարություն
	ԳՍ/20.1/25779-2024

	
	2024-08-12

	[bookmark: _Hlk174381835]21․Քանի որ ՀՀ Լոռու և Տավուշի մարզերի աղետի գոտիների տարածքներում տնտեսվարողների մասին համապատասխան տեղեկատվությունը տրամադրվել է ՀՀ Լոռու և Տավուշի մարզպետների աշխատակազմերի կողմից, ուստի առաջարկում ենք Նախագծում, ինչպես նաև Նախագծով հաստատվող հավելվածներում «ՀՀ տարածքային կառավարման և ենթակառուցվածքների նախարարություն» բառերը փոխարինել «ՀՀ Լոռու և Տավուշի մարզպետների աշխատակազմեր» բառերով։ 
	Ընդունվել է, կատարվել է փոփոխություն։

	22․Նախագծի Հավելված N 3-ով առաջարկվում է հաստատել Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսվարողներին աջակցության խնդիրները կանոնակարգող միջգերատեսչական աշխատանքային խմբի կազմը։ Առաջարկում ենք, աշխատանքային խմբի կազմից հանել ՀՀ տարածքային կառավարման և ենթակառուցվածքների նախարարությանը կամ աշխատանքային խմբում ընդգրկել խմբի անդամի կարգավիճակով։ Միաժամանակ կարծում ենք, որ նմանատիպ աշխատանքային խումբ ձևավորելու անհրաժեշտությունը բացակայում է։
	Ընդունվել է, կետը հանվել է։

	ՀՀ կենտրոնական բանկ
	15.1-07/500-24

	
	2024-08-12 

	23․ Կենտրոնական բանկը դիտողություններ և առաջարկություններ չունի
	Ընդունվել է ի գիտություն

	ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ԼՈՌՈՒ  ՄԱՐԶՊԵՏԻ ԱՇԽԱՏԱԿԱԶՄ
	ԳՍ/20.1/26006-2024

	
	2024-08-13

	24․4-րդ կետում՝ առաջարկվող լուծումներ բաժնում/ներառված աղյուսակում/առաջարկում ենք հետևյալ փոփոխությունները.
· շահառուներին սեփականության իրավունքով պատկանող անշարժ գույքի վնասվածության 2-րդ՝ միջին աստիճանի բաղադրիչ 1-ի 1 200 000 ՀՀ դրամը փոխարինել 3 000 000 ՀՀ դրամով,
· վնասվածության 3-րդ՝ բարձր աստիճանի բաղադրիչ 1-ի 1 200 000 ՀՀ դրամը փոխարինել 5 000 000 ՀՀ դրամով, բաղադրիչ 2-ի 15 000 000 ՀՀ դրամը փոխարինել 20 000 000 ՀՀ դրամով, 
· ինչպես նաև 3-րդ՝ բարձր աստիճանի տողում ավելացնել 3-րդ բաղադրիչ՝ հետևյալ բովանդակությամբ. Այն տնտեսվարողները, որոնք ունեն շատ ավելի մեծ վնասներ քան կկազմի փոխհատուցումը տվյալ նախագծով, բողոքարկման և հիմնավոր փաստերի ներկայացման դեպքում, ցուցաբերել անհատական մոտեցում և ավելացնել փոխհատուցման գումարը:

	Չի ընդունվել։



